
shrIvenkaTeshavijayastotram

శ్రీవేఙ్కటేశవిజయస్తోత్రమ్ 

దైవతదైవత   మఙ్గలమఙ్గల   పావనపావన కారణకారణ ।
వేఙ్కటభూధరమౌలివిభూషణ మాధవ భూధవ దేవ జయీభవ ॥ ౧॥
వారి[దసన్నిభ]దేహ దయాకర శారదనీరజచారువిలోచన ।
దేవశిరోమణిఅపాదసరోరుహ వేఙ్కటశైలపతే  విజయీభవ ॥౨॥
అఞ్జనశైలనివాస   నిరఞ్జన  రఞ్జితసర్వజనాఞ్జనమేచక   ।
మామభిషిఞ్చ కృపామృతశీతలశీకరవర్షిదృశా  జగదీశ్వర ॥ ౩॥
వీతసమాధిక సారగుణాకర కేవలసత్త్వతనో పురుషోత్తమ ।
భీమభవార్ణవతారణకోవిద  వేఙ్కటశైలపతే  విజయీభవ ॥ ౪॥
స్వామిసరోవరతీరరమాకృతకేలిమహారసలాలసమానస ।
సారతపోధనచిత్తనికేతన వేఙ్కటశైలపతే  విజయీభవ ॥ ౫॥
ఆయుధభూషణకోటినివేశితశఙ్ఖరథాఙ్గజితామతసమ్మత   ।
స్వేతరదుర్ఘటసఙ్ఘటనక్షమ   వేఙ్కటశైలపతే  విజయీభవ ॥౬॥
పఙ్కజనా[నీనిలయా]కృతిసౌరభవాసితశైలవనోపవనాన్తర  ।
మన్ద్రమహాస్వనమఙ్గలనిర్జ్ఝర    వేఙ్కటశైలపతే  విజయీభవ ॥ ౭॥
నన్దకుమారక  గోకులపాలక గోపవధూవర కృష్ణ [పరాత్పర] ।
శ్రీవసుదేవ  జన్మభయాపహ వేఙ్కటశైలపతే  విజయీభవ ॥౮॥
శైశవపాతితపాతకిపూతన  ధేనుకకేశిముఖాసురసూదన ।
కాలియమర్దన  కంసనిరాసక మోహతమోపహ కృష్ణ జయీభవ ॥౯॥
పాలితసఙ్గర  భాగవతప్రియ  సారథితాహితతోషపృథాసుత ।
పాణ్డవదూత  పరాకృతభూ[భర పాహి] పరావరనాథ పరాయణ ॥ ౧౦॥
శాతమఖాసువిభఞ్జనపాటవ  సత్రిశిరఃఖరదూషణదూషణ  ।
శ్రీరఘునాయక  రామ రమాసఖ విశ్వజనీన హరే విజయీభవ ॥ ౧౧॥
రాక్షససోదరభీతినివారక శారదశీతమయూఖముఖామ్బుజ ।

శ్రీవేఙ్కటేశవిజయస్తోత్రమ్ 

రావణదారుణవారణదారణకేసరిపుఙ్గవ  దేవ జయీభవ ॥ ౧౨॥
కాననవానరవీరవనేచరకుఞ్జరసింహమృగాదిషు  వత్సల ।
[శ్రీవర ]సూరినిరస్తభవాదర వేఙ్కటశైలపతే  విజయీభవ ॥ ౧౩॥
వాదిసాధ్వసకృత్సూరికథితం స్తవనం మహత్ ।
వృషశైలపతేః  శ్రేయస్కామో  నిత్యం పఠేత్ సుధీః ॥ ౧౪॥
॥ ఇతి శ్రీవేఙ్కటేశవిజయస్తోత్రమ్   ॥

